
««ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2024 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ԼՐԱՑՈՒՄՆԵՐ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ԴԵԿՏԵՄԲԵՐԻ 28-Ի N 2323-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
	 
1. ՀՀ ֆինանսների նախարարություն
	04.04.2024թ.

	
	№ 01/9-2/7184-2024

	   Ձեր 19.03.2024թ. N01/5131-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և Հայաստանի Հանրապետության էկոնոմիկայի նախարարությանը գումար հատկացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը. 
	

	   Նախագծով նախատեսվում է ՀՀ 2024թ. պետական բյուջեով նախատեսված ՀՀ կառավարության պահուստային ֆոնդից ՀՀ էկոնոմիկայի նախարարության 1104 ծրագրի «11002 Բարձր որակավորում ունեցող մասնագետների ներգրավման նպատակով տնտեսավարողների աջակցություն» միջոցառմանը հատկացնել 1,020.9 մլն. դրամ, մասնավորապես՝ «Նորամուծության և ձեռներեցության ազգային կենտրոն» ՊՈԱԿ-ի կողմից ներկայացված օգոստոս-դեկտեմբեր ամիսների հայտերի փոխհատուցման և ԱԱՀ-ի գծով հաշվարկված տուգանքի մուծումը կատարելու համար: Միաժամանակ հիմնավորման համաձայն, նշվում է որ 2023թ. ՊՈԱԿ կողմից փոխանցվել է 790.9 մլն դրամ (ՀՀ 2023թ. պետական բյուջեով նախատեսվել է 1,573.2 մլն դրամ) ապահովելով Ծրագրից օգտվող տնտեսավարողների միայն հունվար-հուլիս ամիսների փոխհատուցումը, իսկ 782.3 մլն դրամ չի ծախսվել և տարեվերջին, սահմանված կարգով, հետ է վերադարձվել ՀՀ պետական բյուջե:
	Այդ կապակցությամբ հայտնում ենք, որ ՀՀ կառավարության 21.12.2023թ. N 2241-Ն որոշմամբ (այսուհետ՝ Որոշում) ՀՀ 2023թ. պետական բյուջեով վերոնշյալ միջոցառման համար նախատեսված միջոցներից 300 մլն դրամն ուղղվել է Էկոնոմիկայի նախարարության կողմից իրականացվող մյուս միջոցառումների ֆինանսավորմանը։ Միաժամանակ Որոշման հիմնավորման համաձայն՝ վերոնշյալ միջոցառման գծով փաստացի ծախսը 2023 թվականի դեկտեմբերի 12-ի դրությամբ կազմում էր 621.8 մլն դրամ և կանխատեսվում էր, որ մինչև տարվա վերջ միջոցառման շրջանակներում ծախսը կկազմի ևս 523 մլն դրամ կամ ընդամենը 2023թ. համար 1,144.8 մլն դրամ։
	Ելնելով վերոգրյալից հայտնում ենք, որ Նախագծով 2023թ. համար պահանջվող գումարի հատկացման անհրաժեշտությունը և չափը լրացուցիչ պարզաբանման կարիք ունի: 
	























Ընդունվել է: 
Հաշվարկ-հիմնավորումները կցվում են:

	   Միաժամանակ հայտնում ենք, որ Ձեր 27.03.2024թ. N 01/5907-2024 գրությամբ առաջարկվում էր վերոնշյալ միջոցառմանը ՀՀ Էկոնոմիկայի նախարարության այլ միջոցառումներից վերաբաշխման միջոցով հատկացնել ևս 188.7 մլն դրամ: Հետևաբար երկու նախագծերի միաժամանակյա շրջանառումը լրացուցիչ պարզաբանման կարիք ունի:
	Ընդունվել է:
ՀՀ կառավարության 2024 թվականի ապրիլի 18-ի N 565-Ն որոշմամբ 1104-11002 միջոցառմանը հատկացվել է  լրացուցիչ 233,273.2 հազ դրամ, ուստի նախագիծը լրամշակվել է և ֆինանսական ցուցանիշը նվազեցվել է 233,273.2 հազ դրամով: 
Ինչ վերաբերում է երկու նախագծերի միաժամանակյա շրջանառմանը, ապա հայտնում ենք, որ շրջանառվող մեկ նախագիծը արդեն իսկ ընդունվել է ՀՀ կառավարության 2024 թվականի ապրիլի 18-ի N 565-Ն որոշմամբ:

	   Հայտնում ենք նաև, որ ՀՀ 2024թ. պետական բյուջեով վերոնշյալ միջոցառման համար նախատեսվել է 1,573.2 մլն դրամ (1-ին եռամսյակի համար՝ 340.0 մլն դրամ), որի գծով 01.04.2024թ. դրությամբ գումար դեռևս չի ծախսվել:
   






Միաժամանակ հարկ է նշել, որ ՀՀ 2024թ. պետական բյուջեով նախատեսված ՀՀ կառավարության պահուստային ֆոնդի միջոցները նախատեսվել են ելնելով բյուջետային տարվա ընթացքում հնարավոր մակրոտնտեսական ռիսկերին դիմակայելու, ինչպես նաև չկանխատեսված հումանիտար և սոցիալական մարտահրավերներին դիմագրավելու միտումով՝ հաշվի առնելով Լեռնային Ղարաբաղից բռնի տեղահանված բնակչության սոցիալական և բնակարանային ապահովման խնդիրների կարգավորման հրատապությունը:
   Վերոգրյալով պայմանավորված, առկա անորոշությունների պայմաններում, ՀՀ կառավարության պահուստային ֆոնդի միջոցների հաշվին գումարի հատկացումը համարում ենք ռիսկային, առաջարկում ենք զերծ մնալ ՀՀ կառավարության պահուստային ֆոնդը որպես ֆինանսավորման աղբյուր դիտարկելուց և Նախագծով պահանջվող գումարի ֆինանսավորումը (համապատասխան պարզաբանումենրի առկայության պարագայում) դիտարկել Նախարարությանը հատկացված միջոցներից վերաբաշխումների ճանապարհով՝ առաջնահերթությունների վերանայման համատեքստում:

	Ընդունվել է ի գիտություն
ՀՀ 2024թ. պետական բյուջեով վերոնշյալ միջոցառման համար նախատեսվել է 1,573.2 մլն դրամ (1-ին եռամսյակի համար՝ 340,000.0 հազ. դրամ ,կիսամյակի համար՝ 680,000.0 հազ. դրամ): Օգոստոս-հոկտեմբեր ամիսների հայտերը (561,967.354 հազ դրամ) վճարվել են ապրիլ ամսին, իսկ նոյեմբեր-հունվար ամիսների համար ներկայացված հայտերը ամբողջությամբ հնարավոր չէ բավարարել կիսամյակում ֆինանսական միջոցների բացակայության պատճառով:

Ընդունվել է
Նախագծով առաջարկվում է 1104-11002 «Բարձր որակավորում ունեցող մասնագետների ներգրավման նպատակային ծրագրին» միջոցառման համար լրացուցիչ պահանջվող գումարը հատկացնել Էկոնոմիկայի նախարարության բյուջետային ծրագրերից վերաբաշխում իրականացնելու միջոցով: Գումարները հատկացվելու են՝
1022-12001 «Գյուղատնտեսական վարկերի տոկոսադրույքների սուբսիդավորում»
1058-11003 «Տնտեսական հետազոտություններ և վերլուծություններ»
1104-11005 «Մասնագիտական կարողությունների զարգացման նպատակով շահառուներին պետական աջակցություն» միջոցառումներից:

	   Ընդ որում որպես այլընտրանքային լուծում առաջարկում ենք վերոնշյալ խնդրին անդրադառնալ ՀՀ 2024թ. պետական բյուջեով 1104 ծրագրի 11002 միջոցառման շրջանակներում նախատեսված գումարներն ամբողջական սպառելուց հետո:

	Չի ընդունվել
ՀՀ 2024թ. պետական բյուջեով 1104 ծրագրի 11002 միջոցառման շրջանակներում նախատեսված տարեկան գումարների ամբողջական սպառումը հնարավոր չէ իրականացնել 1104 ծրագրի շրջանակներում այլ միջոցառումների գծով հասանելի ազատ միջոցների բավարար չլինելու պատճառով:

	   Միաժամանակ, հաշվի առնելով այն հանգամանքը, որ նախագծին կից ներկայացված նյութերից հնարավոր չէ հստակ պատկերացում կազմել ՀՀ պետական բյուջեից տրամադրված դրամաշնորհի շրջանակներում իրականացվող ԱԱՀ-ով հարկվող գործարքների մասով առաջացած՝ ԱԱՀ-ի գծով պարտավորությունները «Նորամուծության և ձեռներեցության ազգային կենտրոն» ՊՈԱԿ-ի կողմից չվճարելու արդյունքում առաջացած հարկային պարտավորությունների (այդ թվում՝ տույժերի) չափի վերաբերյալ՝ հայտնում ենք, որ այդ պարտավորությունների չափի վերաբերյալ ճշգրիտ տեղեկատվություն ունենալու համար հարցն անհրաժեշտ է քննարկել ՀՀ պետական եկամուտների կոմիտեի հետ:
	Ընդունվել է:
Նախագիծը 19․03․2024թ․ N01/5131-2024 գրությամբ ներկայացվել է դիրքորոշման նաև ՊԵԿ, որի վերաբերյալ 01.04.2024թ. N 01/3-1/19358-2024 ստացվել է պատասխանը /կցվում է/:

	   Ինչ վերաբերում է նախագծի տեխնիկական թերություններին, ապա առաջարկում ենք N 2 հավելվածում ավելացնել ՀՀ 2024 թվականի պետական բյուջեով նախատեսված «1139. ՀՀ կառավարության պահուստային ֆոնդ» ծախսային ծրագրի բյուջետային հատկացումների գլխավոր կարգադրիչի անվանումը:

	  Ընդունվել է ի գիտություն:
Նախագիծը խմբագրվել է: Նախագծով առաջարկվում է 1104-11002 «Բարձր որակավորում ունեցող մասնագետների ներգրավման նպատակային ծրագրին» միջոցառման համար լրացուցիչ պահանջվող գումարը հատկացնել Էկոնոմիկայի նախարարության բյուջետային ծրագրերից վերաբաշխում իրականացնելու միջոցով:

	  2. ՀՀ պետական եկամուտների կոմիտե
	01.04.2024թ.
№ 01/3-1/19358-2024

	«Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N2323-Ն որոշման մեջ փոփոխություններ, լրացումներ կատարելու և Էկոնոմիկայի նախարարությանը գումար հատկացնելու մասին» Կառավարության որոշման նախագծի վերաբերյալ հայտնում ենք, որ առաջարկություններ չկան:
	 Ընդունվել է ի գիտություն:

	  3. Ֆինանսերի նախարարություն
	20.05.2024թ.
№ 01/9-2/10347-2024

	Ձեր 02.05.2024թ. N 01/8292-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին» օրենքում վերաբաշխում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի լրամշակված տարբերակի վերաբերյալ հայտնում ենք հետևյալը.
Նախագծով առաջարկվում է ՀՀ 2024թ. պետական բյուջեով նախատեսված ՀՀ էկոնոմիկայի նախարարության 1104 ծրագրի «11002 Բարձր որակավորում ունեցող մասնագետների ներգրավման նպատակով տնտեսավարողների աջակցություն» միջոցառմանը «Նորամուծության և ձեռներեցության ազգային կենտրոն» ՊՈԱԿ-ի կողմից ներկայացված 2023թ. օգոստոս-դեկտեմբեր ամիսների հայտերի փոխհատուցման և ԱԱՀ-ի գծով հաշվարկված տուգանքի մուծումը կատարելու նպատակով լրացուցիչ հատկացնել 765,052.1 հազար դրամ` ՀՀ Էկոնոմիկայի նախարարության 2024թ. միջոցառումներից վերաբաշխում իրականացնելու միջոցով, մասնավորապես.
ա) 1022 ծրագրի «12001 Գյուղատնտեսական վարկերի տոկոսադրույքների սուբսիդավորում» միջոցառումից նվազեցնելով 377,652.1 հազար դրամ, 
բ) 1058 ծրագրի «11003 Տնտեսական հետազոտություններ և վերլուծություններ» միջոցառումից նվազեցնելով 187,400.0 հազար դրամ, 
գ) 1104 ծրագրի «11005 Մասնագիտական կարողությունների զարգացման նպատակով շահառուներին պետական աջակցություն» միջոցառումից նվազեցնելով 200,000.0 հազար դրամ: 
	

	Այս կապակցությամբ հայտնում ենք, որ ՀՀ էկոնոմիկայի նախարարության 1058 ծրագրի «11003 Տնտեսական հետազոտություններ և վերլուծություններ»  միջոցառման իրականացման նպատակով 2024 թվականի համար հաստատվել է 227.000.0 հազար դրամ ֆինանսավորում, որից՝
· 27,360.0 հազար դրամը նախատեսված էր տնտեսական հետազոտությունների կենտրոնի աշխատակիցների աշխատանքի վարձատրության համար (4 հատ տնտեսական հետազոտությունների իրականացման համար),
· 199,640.0 հազար դրամը՝ «8 հատ ոլորտային վերլուծությունների» իրականացման ապահովման նպատակով արտապատվիրակում իրականացնելու համար:
Նախագծով առաջարկվում է 1058 ծրագրի «11003 Տնտեսական հետազոտություններ և վերլուծություններ» միջոցառման արդյունքային ցուցանիշը նվազեցնել 8-ով, իսկ 199,640.0 հազար դրամի ֆինանսական ցուցանիշը նվազեցնել 187,400.0 հազար դրամով, մնացած 12,240.0 հազար դրամի տարբերությունը նպատակաուղղել տնտեսական հետազոտությունների կենտրոնի աշխատակիցների աշխատավարձի բարձրացմանը: Արդյունքում տնտեսական հետազոտությունների կենտրոնի աշխատակիցների աշխատանքի վարձատրությունը 2024թ-ի համար կկազմի 39,600.0 հազար դրամ կամ աճը 44.7%:
Այս կապակցությամբ հայտնում ենք, որ ՀՀ 2025-2027թթ. ՄԺԾԾ-ով (բյուջետային գործընթացի շրջանակներում) ՀՀ էկոնոմիկայի նախարարության կողմից տնտեսական հետազոտությունների կենտրոնի աշխատակիցների աշխատանքի վարձատրության համար 2025-2027թթ. ՄԺԾԾ հայտով յուրաքանյուր տարի նախատեսվում է 27,360.0 հազար դրամ, հետևաբար անհասկանալի է 12,240.0 հազար դրամով աշխատակիցների աշխատավարձի բարձրացման վերաբերյալ ՀՀ էկոնոմիկայի նախարարության կողմից ներկայացված առաջարկությունը։
Ելնելով վերոգրյալից, առաջարկում ենք 12,240.0 հազար դրամը ուղղել ՀՀ կառավարության պահուստային ֆոնդ՝ ներառելով ներկայացված Նախագծում:
	Չի ընդունվել
ՀՀ էկոնոմիկայի նախարարության «1058» ծրագրի «11003 Տնտեսական հետազոտություններ և վերլուծություններ» միջոցառման (այսուհետ՝ Միջոցառում) համար 2024 թվականի բյուջեով հաստատված է 227,000.0 հազար ՀՀ դրամ ֆինանսավորում (2023թ․ և նախորդ տարիներին հաստատված բյուջեն կազմում էր 27,360․0 հազար ՀՀ դրամ), ամբողջությամբ է միջոցառման շրջանակում աշխատակիցների  աշխատավարձ է։ 
Միջոցառման շրջանակներում ներգրաված աշխատակիցներն օժանդակում են տնտեսական հետազոտությունների վարչությանն՝ իրականացնելով մակրոտնտեսական վերլուծություններ, մակրոտնտեսական մոդելների կառուցման, դրանց հիման վրա գնահատումների իրականացման, ինչպես նաև այլ բնույթի հետազոտություններ՝ ըստ նախարարի հանձնարարականների)։ Վերոնշյալ աշխատանքները կարևոր են նախարարության կողմից իրականացվող տնտեսական քաղաքականությունների մշակման  գիտականորեն հիմնավորված գնահատումների համատեքստում։
Վերջին տարիներին սակայն Միջոցառման շրջանակում բարձր է կադրերի հոսունությունը, ինչը պայմանավորված է աշխատակիցների համար հաստատված աշխատավարձի՝ համանման այլ մասնավոր և կամ պետական հետազոտական կենտրոնների աշխատակիցերի աշխատավարձից անհամեմատ ցածր լինելով։ Այսպես, միայն 2022-2024 թվականներին Միջոցառման շրջանակում 4 (չորս)  աշխատակիցներ դուրս են եկել աշխատանքից՝  գրեթե կրկնակի բարձր աշխատավարձով (600-800 հազար դրամ՝ հարկումից հետո) այլ աշխատանքի անցնելով։  Իսկ ընդհանուր առմամբ նախորդ տարիներին ավելի քան 8 աշխատակիցներ են դուրս եկել աշխատանքից՝ հեռացումը հիմնավորելով համանման այլ կառույցների համեմատ ցածր աշխատավարձով։ Նշենք, որ զուտ աշխատանքի բնույթի, աշխատանքային պայմանների հետ կապված որևէ դժգոհություն աշխատանքից դուրս եկած աշխատակիցները չեն նշել՝ հայտնելով, որ այդ մասով որևէ խնդիր չեն ունեցել։
Հարկ ենք համարում նշել, որ 2024թ․ ապրիլի 30-ի դրությամբ 1058-11003 միջոցառման շրջանակներում նախատեսված 6 հաստիքներից զբաղված էր ընդամենը 2-ը (որից 1-ը՝ կես դրույքով)։ Ընդ որում 2024թ․ տարեսզբին ևս մեկ աշխատակից սեփական դիմումի համաձայն ազատվեց աշխատանքից՝ այլ կազմակերպություններից համանման գործառույթների իրականացման համար առավել բարձր աշխատավարձի առաջարկի հիմնավորմամբ
Հաշվի առնելով վերոգրյալը՝ ՀՀ էկոնոմիկայի նախարարությունը, կարևորելով միջոցառման իրականացումը և համապատասխան մասնագետներով համալրման անհրաժեշտությունը, ինչպես նաև   հիմք ընդունելով 2024թ․ համար հաստատված բյուջեն, 2024թ․ բյուջեով նախատեսված վերաբաշխմանը զուգահեռ, 1058-11003 միջոցառման շրջանակներում, աշխատակավարձներն ավելացրել է ընդհանուր 12,240.0 հազար դրամի չափով՝ հետևյալ բաշխվածությամբ՝ 


Ամսական                     Տարեկան
անվանական               անվանական
աշխատավարձ	         աշխատավարձ
Կենտրոնի տնօրեն	                    620,000 	                 7,440,000 
Գլխավոր վերլուծաբան	                   600,000 	                 7,200,000 
Տնտեսական վերլուծաբան	                    540,000 	                 6,480,000 
Տնտեսական վերլուծաբան	                    540,000 	                 6,480,000 
Առաջատար վերլուծաբան	                    520,000 	                 6,240,000 
Կրտսեր վերլուծաբան	                    480,000 	                 5,760,000 
Վերոնշյալը հնարավորություն է տվել 2024 թվականի մայիսի դրությամբ գրեթե ամբողջությամբ (բացառությամբ տնտեսական հետազոտությունների կենտրոնի տնօրենի) համալրել հաստիքները` համապատասխան անձանց հետ կնքելով աշխատանքային պայմանագրեր։

	Միաժամանակ հաշվի առնելով, որ 06.05.2024թ. դրությամբ 1104 ծրագրի «11002 Բարձր որակավորում ունեցող մասնագետների ներգրավման նպատակով տնտեսավարողների աջակցություն» միջոցառման մասով փաստացի ֆինանսավորումը կազմում է 1,215,721.12 հազար դրամ, որից պարզ չէ որքան է փոխհատուցվել 2023թ. հայտերի համար և որքան 2024թ. հայտերի համար, առաջարկում ենք ներկայացնել 2024թ. հայտերի փոխհատուցման կատարման արդյունքների և մինչև տարեվերջ կանխատեսման վերաբերյալ համապատասխան տեղեկատվություն:
	Ընդունվել է 
«Նորամուծության և ձեռներեցության ազգային կենտրոն» ՊՈԱԿ-ի կողմից ներկայացված 2023թ․ օգոստոս-դեկտեմբեր ամիսների փոխհատուցման գումարը կազմել է 994,239.36 հազար դրամ, իսկ 2024թ․ հունվար ամսվա փոխհատուցման ենթակա գումարը կազմել է 221,490.62 հազ․ դրամ։ Նախատեսվում է, որ 2024թ․ փոխհատուցումները սահմանված կարգով իրականացնելու նպատակով անհրաժեշտ է հավելյալ 765,052.1 հազ. դրամ գումար։
Միջոցառման 2024թ․ փետրվար, մարտ ամիսների վճարումները հնարավոր կլինի իրականացնել 2-րդ եռամսյակի համար նախատեսված գումարների ավելացման պարագայում։

	Ուսումնասիրելով Նախագծին կից ներկայացված փաստաթղթերը, հարկ է նշել, որ միջոցառման շրջանակներում հայտ ներկայացրած կազմակերպությունների շարքում ըստ ոլորտների և ներգրավված աշխատողների քանակի բարձր կշիռ են զբաղեցնում տեղեկատվական ոլորտի կազմակերպությունները: Այդ կապակցությամբ նշենք, որ տեղեկատվական ոլորտի կազմակերպություններին աջակցություն է տրամադրվում նաև ՀՀ կառավարության 01.12.2022թ. «Տեղեկատվական տեխնոլոգիաների ոլորտում գործունեություն իրականացնող առևտրային կազմակերպություններին և անհատ ձեռնարկատերերին պետական աջակցության տրամադրման կարգը հաստատելու մասին» N 1863-Լ որոշմամբ հաստատված կարգի 4-րդ կետով: 
Միաժամանակ հայտնում ենք, որ «Բարձր որակավորում ունեցող մասնագետների ներգրավման» միջոցառումը հաստատվել է ՀՀ կառավարության 2022 թվականի օգոստոսի 4–ի N 1224-Լ որոշմամբ, որի նպատակն է բարձրացնել Հայաստանի Հանրապետության տարածքում գործող ընկերությունների արտադրողականությունը: 
Ելնելով վերոգրյալից, առաջարկում ենք ներկայացնել ըստ ոլորտների արտադրողականության աճի գնահատումները, վերոնշյալ 2 աջակցման ծրագրերի փոխհատուցման նպատակների կրկնորդումները, ըստ այդմ էլ քննարկել միջոցառման իրականացման նպատակահարմարության հարցը:
	Չի ընդունվել
Կառավարության 2020թ․ N355-Լ որոշման 2-րդ հավելվածով հաստատված Բարձր որակավորում ունեցող մասնագետների ներգրավման նպատակային ծրագրի շրջանակներում՝ համաձայն որոշման 10-րդ կետի՝ Կառավարության կողմից պարտավորություն է ստանձնվել շահառու կազմակերպությունների կողմից ներկայացված և ծրագրի պայմաններին համապատասխանող ԲՈՈՒՄ-ների մասով իրականացնել փոխհատուցում 36 անընդմեջ ամիսների համար։ Հետևաբար, նշված համատեքստում, ծրագրի նպատակահարմարության հարցը քննարկելը ժամանակավրեպ է։
Ինչ վերաբերում է կազմակերպությունների արտադրողականության վրա ծրագրի ազդեցության գնահատմանը, տեղեկացնում ենք, որ ծրագիրը գործում է 2023 թվականից (1 տարի) և նշված ցուցանիշի գնահատման համար Էկոնոմիկայի նախարարությունը համապատասխան տեկեկատվության չի տիրապետում։ Այդ տեղեկատվությունը ստանալուց հետո միայն հնարավոր կլինի Ֆինանսների նախարարություն ներկայացնել համապատասխան գնահատումը, սակայն, նույնիսկ այդ դեպքում հնարավոր չէ իրատեսական և ճշգրիտ գնահատել 1 տարի գործող ծրագրի ազդեցությունը կազմակերպությունների արտադրողականության վրա։



       
	1․ Ֆինանսերի նախարարություն
	15․06.2024թ.
N01/9-2/14620-2024

	Նախագծով առաջարկվում է ՀՀ 2024թ. պետական բյուջեով նախատեսված ՀՀ էկոնոմիկայի նախարարության (այսուհետ՝ Նախարարություն) 1104 ծրագրի «11002 Բարձր որակավորում ունեցող մասնագետների ներգրավման նպատակով տնտեսավարողներին աջակցություն» միջոցառումը «Նորամուծության և ձեռներեցության ազգային կենտրոն» ՊՈԱԿ-ի (այսուհետ՝ ՊՈԱԿ) փոխարեն Նախարարության միջոցով իրականացնելու  համար ձևավորել «12004 Բարձր որակավորում ունեցող մասնագետների ներգրավման նպատակով նախարարության միջոցով տնտեսավարողներին սուբսիդավորում» նոր միջոցառում և վերջինիս հատկացնել 1,351,709.3 մլն դրամ, որից 586,657.2 հազ. դրամը՝ 11002 միջոցառման մնացորդային գումարն է, իսկ 765,052.1 հազ. դրամը` ՀՀ Էկոնոմիկայի նախարարության 2024թ. միջոցառումներից վերաբաշխվող միջոցներն են, մասնավորապես.
ա) 1022 ծրագրի «12001 Գյուղատնտեսական վարկերի տոկոսադրույքների սուբսիդավորում» միջոցառումից՝ 377,652.1 հազ. դրամ, 
բ) 1058 ծրագրի «11003 Տնտեսական հետազոտություններ և վերլուծություններ» միջոցառումից՝ 187,400.0 հազ. դրամ, 
գ) 1104 ծրագրի «11005 Մասնագիտական կարողությունների զարգացման նպատակով շահառուներին պետական աջակցություն» միջոցառումից՝ 200,000.0 հազ. դրամ: 
Այս առումով նոր ավելացվող միջոցառման կապակցությամբ հայտնում ենք.
 ա/ Բարձր որակավորում ունեցող մասնագետների ներգրավման միջոցառումը հաստատվել է ՀՀ կառավարության 26.03.2020թ. N 355-Լ որոշմամբ, որի 5-րդ կետում նշված է, որ միջոցառման իրականացման համար ՊՈԱԿ-ի կամ դրա իրավահաջորդի հետ պետք է կնքվի միջոցառման իրականացման պայմանագիր։ Հետևաբար, մեր կարծիքով, միջոցառումը Նախարարության կողմից իրականացնելու համար նախ և առաջ անհրաժեշտ է փոփոխություն կատարել վերոգրյալ որոշման մեջ:
	Չի ընդունվել
Համաձայն Կառավարության 25․01․2024թ․ N130-Լ որոշման 1-ին կետի 5-րդ ենթակետի՝ Բարձր որակավորում ունեցող մասնագետների ներգրավման միջոցառման իրականացումը վերապահվել է Էկոնոմիկայի նախարարությանը։
Ինչ վերաբերում է Կառավարության 26.03.2020թ. N355-Լ որոշման 5-րդ կետի փոփոխմանը, ապա «Նորմատիվ իրավական ակտերի մասին» օրենքի 37-րդ հոդվածի 2-րդ կետի համաձայն վերջինս դադարել է գործողության կատարմամբ և կետը ուժը կորցրած ճանաչելու անհրաժեշտությունը բացակայել է։ Արդարադատության նախարարության կարծիքը կցվում է (կետ 2)։


	բ/ Միջոցառման մասով 2024թ. պետական բյուջեով նախատեսվել է 1,573,200.0 հազ. դրամ: ՊՈԱԿ-ի կողմից ներկայացված 2023թ. օգոստոս-դեկտեմբեր ամիսների հայտերի փոխհատուցման ու ԱԱՀ-ի գծով հաշվարկված տուգանքի մուծումը կատարելու նպատակով ՀՀ կառավարության 18.04.2024թ. N 565-Ն որոշմամբ միջոցառմանը հատկացվել է ևս 233,273.2 հազ. դրամ՝ արդյունքում գումարը կազմել է 1,806,473.2 հազ. դրամ, որից փաստացի ՊՈԱԿ-ի կողմից ծախսվել է 1,215,721.1 հազ. դրամ, այսինքն կատարվել է 2023թ. օգոստոս-դեկտեմբեր և 2024թ. հունվար (221,490.6 հազ. դրամ) ամիսների պարտավորությունների մարումը: Արդյունքում տարբերությունը կազմում է 586,657.3 հազ. դրամ հանած ԱԱՀ-ի գծով հաշվարկված տուգանքը (590,752.1-4,094.8): Նախագծով առաջարկվում է ավելացնել 765,052.1 հազ. դրամ՝ ՀՀ 2024թ. պետական բյուջեի նախնական գումարը պահպանելու համար (221,490.6+586,657.3+765,052.1=1,573,200.0 հազ. դրամ):
Ելնելով վերոգրյալից հայտնում ենք, որ ՊՈԱԿ-ի կողմից միջոցառումն իրականացնելու պարագայում ՀՀ 2024թ. պետական բյուջեով նախատեսված 1,573,200.0 հազ. դրամը ներառում էր նաև ԱԱՀ-ի վճար, իսկ Նախարարության կողմից իրականացնելու պարագայում նշված գումարն անհրաժեշտ է նվազեցնել:
	Ընդունվել է
Հաշվի առնելով այն հանգամանքը, որ նպատակային ծրագիրը նախատեսվում է իրականացնել Էկոնոմիկայի նախարարության կողմից, կանխատեսումները իրականացվել են առանց ԱԱՀ-ի։  
Ինչ վերաբերվում է նախկինում ԱԱՀ-ի համար նախատեսված գումարների մասով նվազեցմանը, տեղեկացնում ենք, որ ըստ կանխատեսման, նպատակային ծրագրի շրջանակներում շահառու կազմակերպություններին մինչև տարեվերջ փոխհատուցման ենթակա գումարների չափը կազմում է 2,088,222.8 հազ․ դրամ։



	Ընդ որում, ՖՆ 20.05.2024թ. N 01/9-2/10347-2024 գրությամբ առաջարկվել էր ներկայացնել 2024թ. Հայտերի մինչև տարեվերջ փոխհատուցման կանխատեսման գնահատականի վերաբերյալ համապատասխան տեղեկատվություն, սակայն որևէ ֆինանսական գնահատական չի ներկայացվել, իսկ հիմնավորումում ընդամենը նշվել է, որ հաշվի առնելով միջոցառման գծով ներկայիս կանխատեսումները՝ անհրաժեշտ կլինի մինչև տարեվերջ ներգրավել լրացուցիչ միջոցներ՝ 2024 թվականին առաջացած պարտավորությունները ամբողջական ծավալով մարելու նպատակով։ Մինչդեռ կարևորում ենք համապատասխան ֆինանսական գնահատականի առկայությունը։
	Ընդունվել է
Նպատակային ծրագրի շրջանակում ԲՈՈՒՄ-ներին տրվող փոխհատուցման ֆինանսական կանխատեսումների գնահատականը կցվում է՝ հիմք ընդունելով ներկայիս ԲՈՈՒՄ-ների թիվը։ 

	գ/ Նախագծով նախատեսվում է հատկացումները կատարել տնտեսագիտական դասակարգման 4 հոդվածներով (սուբսիդիաներ ոչ ֆինանսական պետական կազմակերպություններին, սուբսիդիաներ ֆինանսական պետական կազմակերպություններին, սուբսիդիաներ ոչ պետական ոչ ֆինանսական կազմակերպություններին և սուբսիդիաներ ոչ պետական ֆինանսական կազմակերպություններին), որոնց բաշխվածության ֆինանսական գնահատականները բացակայում են:
	Ընդունվել է
Համապատասխան բաշխվածության ֆինանսական գնահատականները կցվում են։

	դ/ Հաշվի առնելով, որ միջոցառման շրջանակներում հայտ ներկայացրած կազմակերպությունների շարքում (ըստ ոլորտների և ներգրավված աշխատողների քանակի) մեծ տեսակարար կշիռ ունեն տեղեկատվական ոլորտի կազմակերպությունները, որոնց աջակցություն է տրամադրվում նաև ՀՀ կառավարության 01.12.2022թ. N 1863-Լ որոշման շրջանակներում, իսկ ՀՀ կառավարության 04.08.2022թ. N 1224-Լ որոշմամբ հաստատված «Բարձր որակավորում ունեցող մասնագետների ներգրավման» միջոցառման նպատակն է բարձրացնել Հայաստանի Հանրապետության տարածքում գործող ընկերությունների արտադրողականությունը, ՖՆ 20.05.2024թ. N 01/9-2/10347-2024 գրությամբ առաջարկվել էր ներկայացնել ըստ ոլորտների արտադրողականության աճի գնահատումները, վերոնշյալ 2 աջակցման ծրագրերի փոխհատուցման նպատակների կրկնորդումները և ըստ այդմ քննարկել միջոցառման շարունակման նպատակահարմարության հարցը:
Այս կապակցությամբ ներկայացված ամփոփաթերթում նշվել է, որ Կառավարության 2020թ. N 355-Լ որոշման 2-րդ հավելվածով հաստատված Բարձր որակավորում ունեցող մասնագետների ներգրավման նպատակային ծրագրի շրջանակներում՝ համաձայն որոշման 10-րդ կետի՝ Կառավարության կողմից պարտավորություն է ստանձնվել շահառու կազմակերպությունների կողմից ներկայացված և ծրագրի պայմաններին համապատասխանող ԲՈՈՒՄ-ների մասով իրականացնել փոխհատուցում 36 անընդմեջ ամիսների համար։ Հետևաբար, նշված համատեքստում, ծրագրի նպատակահարմարության հարցը քննարկելը ժամանակավրեպ է։
Ինչ վերաբերում է կազմակերպությունների արտադրողականության վրա ծրագրի ազդեցության գնահատմանը, տեղեկացնում ենք, որ ծրագիրը գործում է 2023 թվականից (1 տարի) և նշված ցուցանիշի գնահատման համար Էկոնոմիկայի նախարարությունը համապատասխան տեղեկատվության չի տիրապետում։ Այդ տեղեկատվությունը ստանալուց հետո միայն հնարավոր կլինի Ֆինանսների նախարարություն ներկայացնել համապատասխան գնահատումը, սակայն, նույնիսկ այդ դեպքում հնարավոր չէ իրատեսական և ճշգրիտ գնահատել 1 տարի գործող ծրագրի ազդեցությունը կազմակերպությունների արտադրողականության վրա։
Ելնելով վերոգրյալից և հաշվի առնելով, որ ծրագրի վերջնաժամկետ է սահմանվում 2025 թվականի դեկտեմբերի 31-ը, կրկին առաջարկում ենք քննարկել միջոցառման վաղաժամկետ դադարեցման (օրինակ մինչև 2024 թվականի դեկտեմբերի 30-ը) կամ 1 տարվա համար գնահատել պետական բյուջեից հատկացված գումարների և աջակցություն ստացած կազմակերպությունների արդյունքային ցուցանիշների փոփոխությունների (թողարկված արտադրանքի կամ մատուցված ծառայությունների, արտահանման ծավալների փոփոխություններ, բյուջետային մուտքեր և այլն)։ 
	Ընդունվել է
Նպատակային ծրագիրը գործում է 2023 թվականի հունվարից, սակայն ծրագրի իրականցնող մարմնի՝ «Նորամուծության և ձեռներցության ազգային կենտրոն» ՊՈԱԿ-ի կողմից ծրագրի իրականացման գործընթացը չկանոնակարգված կազմակերպելու (աշխատանքների պլանավորման համար անհրաժեշտ մարդկային ռեսուրներ չեն նախատեսվել) արդյունքում Էկոնոմիկայի նախարարությունը 2023 թվականի օգոստոս-դեկտեմբեր և 2024 թվականի հունվար ամիսների փոխհատուցման ենթակա հայտերը ստացել է սույն թվականի ապրիլ ամսին։ Էկոնոմիկայի նախարարությունը սույն թվականի մայիս ամսին է միայն կազմակերպել 2023 թվականի 5 և 2024 թվականի 1 ամիսների փոխհատուցումը։ Հետևաբար, նպատակային ծրագրի 2023 թվականի ազդեցության կարճաժամկետ և երկարաժամկետ գնահատումը հնարավոր է իրականցնել միայն ամբողջական տեղեկատվության առկայության և հետագայում էլ ամփոփման ընթացքում։ Ներկա դրությամբ մշակվում է նպատակային ծրագրի ազդեցության գնահատման մեթոդաբանություն և կարգ, որոնց հիման վրա կիրականացվի մոնիթորինգ։ Վերջինիս արդյունքները կհրապարակվի Էկոնոմիկայի նախարարության կայք էջում։
Միևնույն ժամանակ տեղեկացնում ենք, որ Կառավարության 2020 թվականի N355-Լ որոշման մեջ նախատեսվում են կատարել փոփոխություններ, որոնց շրջանակներում J (Ջեյ) «Տեղեկատվություն և կապ» ոլորտի որոշակի դասիչների վրա կսահմանվեն բացառություններ՝ նպատակ ունենելով խթանել տնտեսության իրական հատվածում ԲՈՈՒՄ-ների աճը։


	Նախագծով նվազեցվող միջոցառումների կապակցությամբ հայտնում ենք.
Նախագծով առաջարկվում էր 1058 ծրագրի «11003 Տնտեսական հետազոտություններ և վերլուծություններ» միջոցառման «8 հատ ոլորտային վերլուծություններ» արդյունքային ցուցանիշն ամբողջությամբ նվազեցնել, իսկ 199,640.0 հազ. դրամը նվազեցնել 187,400.0 հազ. դրամով, մնացած 12,240.0 հազ. դրամ տարբերությունը նպատակաուղղել տնտեսական հետազոտությունների կենտրոնի աշխատակիցների աշխատավարձի բարձրացմանը: Արդյունքում տնտեսական հետազոտությունների կենտրոնի աշխատակիցների (6 հաստիք) աշխատանքի վարձատրությունը 2024թ. համար կկազմի 39,600.0 հազ. դրամ կամ աճը 44.7%:
ՖՆ 20.05.2024թ. N 01/9-2/10347-2024 գրությամբ առաջարկվել էր 12,240.0 հազ. դրամն ուղղել ՀՀ կառավարության պահուստային ֆոնդ՝ ներառելով ներկայացված Նախագծում:
Այս կապակցությամբ ամփոփաթերթում նշվել է, որ հաշվի առնելով, որ միջոցառման շրջանակում վերջին տարիներին բարձր է կադրերի հոսունությունը (պայմանավորված  աշխատակիցների համար հաստատված աշխատավարձի համանման այլ մասնավոր և կամ պետական հետազոտական կենտրոնների աշխատակիցերի աշխատավարձից անհամեմատ ցածր լինելով), հետևաբար ՀՀ էկոնոմիկայի նախարարությունը կարևորելով միջոցառման իրականացումը և համապատասխան մասնագետներով համալրման անհրաժեշտությունը, ինչպես նաև հիմք ընդունելով 2024թ. համար հաստատված բյուջեն, 2024թ. բյուջեով նախատեսված վերաբաշխմանը զուգահեռ, 1058-11003 միջոցառման շրջանակներում, աշխատավարձերն ավելացրել է ընդհանուր 12,240.0 հազ. դրամի չափով: 
Այս կապակցությամբ հայտնում ենք, որ ներկայացված ամփոփաթերթի համաձայն 6 հաստիքների աշխատանքի վարձատրությունը 12,240.0 հազ. դրամի չափով ավելացնելու պարագայում 2024թ. համար (12 ամիս) կազմում է 39,600.0 հազ. դրամ, մինչդեռ ըստ նույն ամփոփաթերթի 2024թ. ապրիլի 30-ի դրությամբ 1058-11003 միջոցառման շրջանակներում նախատեսված 6 հաստիքներից զբաղված էր ընդամենը 2-ը (որից 1-ը՝ կես դրույքով)։
Նշենք նաև, որ ՀՀ 2025-2027թթ. ՄԺԾԾ-ով տնտեսական հետազոտությունների կենտրոնի աշխատակիցների աշխատանքի վարձատրության համար յուրաքանյուր տարի նախատեսված է 27,360.0 հազ. դրամ, հետևաբար առաջարկում ենք 12,240.0 հազ. դրամն ուղղել ՀՀ կառավարության պահուստային ֆոնդ՝ ներառելով ներկայացված Նախագծում:
	Ընդունվել է ի գիտություն:
Նախագիծը խմբագրվել է, 1058-11003 միջոցառումը հանվել է:




	Ինչ վերաբերում է ներկայացված Նախագծի առանձին դրույթներին, ապա առաջարկում ենք. 
·  Հավելված N 2-ում նշել 1104 «Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն» ծրագրի 11005 «Մասնագիտական կարողությունների զարգացման նպատակով շահառուներին պետական աջակցություն» միջոցառման հոդվածը:
	Ընդունվել է


	· Ճշտել Հավելված N 2-ում 04 «Տնտեսական հարաբերություններ», իսկ Հավելված N 3-ում՝ 1104 «Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն» տողերի գումարային ցուցանիշները:
	Ընդունվել է


	· Հավելվածներում 1104 «Գիտելիքահենք, նորարարական տնտեսությանը և փոքր ու միջին ձեռնարկատիրությանը աջակցություն» ծրագրի 12004 միջոցառման անվանումները համապատասխանեցնել միմյանց:
	Ընդունվել է


	· Հավելված N 4-ի Արդյունքի չափորոշիչներում նշված «Թվայնացման հարթակի սպասարկում, հատ» տողը հանել, քանի որ Նախագծի հիմնավորումներում այդ ուղղությամբ անդրադարձ չկա:
	Ընդունվել է






	1․ Ֆինանսերի նախարարություն
	08․08.2024թ.
№ 01/9-2/16826-2024

	1. Առարկություններ չունենք, նկատի ունենալով, որ 2,082,223.0  հազար դրամի հատկացումը ներառում է «Նորամուծության և ձեռներեցության ազգային կենտրոն» ՊՈԱԿ-ի կողմից 2023թ. օգոստոս-դեկտեմբեր ամիսների հայտերի փոխհատուցման, ԱԱՀ-ի գծով հաշվարկված տուգանքի մուծումը կատարելու և շահառու կազմակերպություններին մինչև տարեվերջ փոխհատուցման ենթակա գումարները:
	Ընդունվել է


	2. Միաժամանակ հաշվի առնելով, որ միջոցառման շրջանակներում հայտ ներկայացրած կազմակերպությունների շարքում ըստ ոլորտների և ներգրավված աշխատողների քանակի բարձր կշիռ են զբաղեցնում տեղեկատվական ոլորտի կազմակերպությունները (որոնց աջակցություն է տրամադրվում նաև ՀՀ կառավարության 01.12.2022թ. N 1863-Լ որոշման շրջանակներում), միջոցառումը ընդգրկում է նաև կրթական ոլորտի (Երևանի պետական համալսարան, Հայաստանի Պետական տնտեսագիտական համալսարան, «Այբ» կրթական հանգուց հիմնադրամ և այլն) և ֆինանսական ոլորտի («Հայաստանի կենտրոնական դեպոզիտարիա» ԲԲԸ) կազմակերպություններին, որոնց կապը միջոցառման նպատակի՝ արտադրողականության աճի հետ բացահայտված չէ, հետևաբար կրկին առաջարկում ենք քննարկել միջոցառման վաղաժամկետ դադարեցման (օրինակ մինչև 2024 թվականի դեկտեմբերի 30-ը՝ որպես ծրագրի վերջնաժամկետ սահմանված 2025 թվականի դեկտեմբերի 31-ի փոխարեն) կամ տարեկան կտրվածքով գնահատել պետական բյուջեից հատկացված գումարների և աջակցություն ստացած կազմակերպությունների արդյունքային ցուցանիշների փոփոխությունները (թողարկված արտադրանքի կամ մատուցված ծառայությունների, արտահանման ծավալների փոփոխություններ, բյուջետային մուտքեր և այլն) և ըստ այդմ քննարկել միջոցառման շարունակման նպատակահարմարության հարցը:
	Ընդունվել է

Պետական եկամուտների կոմիտե հարցում է կատարվել ծրագրի արդյունավետության գնահատման նպատակով համապատասխան տեղեկատվությունը ստանալու վերաբերյալ։ Տեղեկատվությունը ստանալուց հետո նշված հարցը լրացուցիչ և հիմնավորված կքննարկվի ֆինանսների նախարարության հետ։



	3. Խմբագրական առումով առաջարկում ենք N 3 հավելվածի  վերնագրում նշված՝ «և լրացումները» բառերը հանել:
	Ընդունվել է



